
МЭДЭЭЛЛИЙН ИЛ ТОД БАЙДАЛ,  
ТАЙЛАГНАЛЫН ЖУРАМ 

Нэг. Нийтлэг үндэслэл 

1.1 Энэхүү журмын зорилго нь хуульд заасан үндэслэл, журмын дагуу иргэний мэдээлэл хайх, хүлээн 
авах эрхийг хангах, Нийтийн мэдээллийнг ил тод байдлын  тухай хууль, Компанийн тухай хууль, 
Байгууллагын нууцын тухай хууль, Хүний хувийн мэдээлэл хамгаалах тухай хууль тогтоомжийн 
бусад актын хүрээнд “Бүрэн Финанс ББСБ” ХХК-ийн хуулиар зөвшөөрөгдсөн мэдээллийг нийтэд 
түгээх, сурталчлах, буруутай этгээдэд хариуцлага тооцох зэрэг харилцааг зохицуулахад оршино.  

Хоёр. Баримтлах зарчим 

2.1 Хувь хүн, хуулийн этгээдийн эрх, хууль ёсны ашиг сонирхлыг хүндэтгэх. 

2.2 Хуульд өөрөөр заагаагүй бол мэдээлэл ил тод, нээлттэй байх.  

2.3 Мэдээллээр хангах, үйлчилгээ үзүүлэх үйл ажиллагаа хурдан шуурхай, хялбар байх. 

2.4 Мэдээлэл, үйлчилгээ нь ойлгомжтой, үнэн зөв, бүрэн байх.  

2.5 Мэдээллийг ашиглах үйл ажиллагаанд хувь хүн, хуулийн этгээд эрх тэгш байх. 

Гурав. Мэдээлэл нийлүүлэх, нийтэд ил болгох мэдээллүүд 

3.1 Компанийн зүгээс дараах мэдээллийг олон нийтэд үйл ажиллагаагаа танилцуулах, бүтээгдэхүүн 
үйлчилгээний талаар зөв ойлголт төрүүлэх, хөрөнгө оруулагч татах зорилгоор нийтэд хэвлэл 
мэдээллийн хэрэгсэл, веб хуудас, олон нийтийн радио, телевиз зэргээр мэдээллийг нийтэд нийлүүлж 
ил болгож болно. Үүнд:  

3.1.1 Эрхэм зорилго, үйл ажиллагааны стратегийн зорилт, зорилго, тэргүүлэх чиглэл, 
тэдгээрийн хүрээнд авч хэрэгжүүлсэн арга хэмжээ, түүний үр дүн; 

3.1.2 Чиг үүрэг, бүтэц, зохион байгуулалт, хаяг, байршил, харилцах утасны дугаар, 
шуудангийн хаяг, олон нийттэй харилцах, мэдээлэл хүргэх нийгмийн сүлжээний хаяг; 

3.1.3 Эдийн засаг, нийгмийн хөгжлийн үзүүлэлт, үйл ажиллагааны тайлан, мэдээлэл 
хариуцагчийн үйл ажиллагаанд хийсэн хяналт шинжилгээ, үнэлгээ, дотоод аудит, санхүүгийн 
хяналт шалгалтын тайлан, акт, дүгнэлт, албан шаардлага, зөвлөмж; 

3.1.4 Үйл ажиллагаандаа мөрдөж байгаа хууль тогтоомж, Засгийн газрын шийдвэр, бусад эрх 
зүйн акт; 

3.1.5 Хуульд өөрөөр заагаагүй бол үйл ажиллагааны статистик мэдээлэл; 

3.1.6 Ажлын байрны сул орон тооны талаарх мэдээлэл; 

3.1.7 Аудитын байгууллагаар баталгаажсан хагас, бүтэн жилийн санхүүгийн тайлан; 

3.1.8 Хөрөнгө оруулалтыг санхүүжүүлэх зорилгоор гаргасан үнэт цаасны мэдээлэл; 

3.1.9 Үйлчилгээний төрөл, шийдвэрлэх журам, хугацаа, бүрдүүлэх баримт бичиг, түүний 
загвар, төлбөр, хураамж, хүү, шимтгэлийн хэмжээ, төлбөр төлөх дансны дугаар; 


